
Annotatsiya. Ushbu maqolada hududlar iqtisodiyoti 

rivojlanishida turistik innovatsion klaster o‘rni ko‘rsatib 
o‘tilgan. Bu jarayonda yangi texnologiyalardan foydalanishni 

osonlashtirish, risklarni taqsimlash, hududning 

raqobatbardoshligini oshirishga o‘zaro hissa qo‘shadigan 

yangi bilimlar, mahsulotlar va texnologiyalarni yaratish, 

tarqatish bo‘yicha o‘z faoliyatini amalga oshiradigan turli xil 

mulkchilik shaklidagi tashkilotlar majmui ilmiy- nazariy 

jihatdan yoritilgan. 

Kalit so‘zlar: turistik innovatsion klaster, aholi bandlik 

darajasi, tadbirkorlik va mahalliy ishlab chiqarishni 
subsidiyalash, innovatsion mahsulot, turizm bozorida 

raqobatbardoshlikka erishish, turizm industriyasi. 

АНАЛИЗ СОСТОЯНИЯ И ТЕНДЕНЦИЙ 

РАЗВИТИЯ ТУРИЗМА В НАШЕЙ СТРАНЕ 
Аннотация. В данной стате показана рол 

турисцко-инновационного кластера в развитии 

регионалной экономики. Научно и теоретически освешена 

совокупност организаций различних форм 

собственности, коториэ осушествляют свою 
деятелност по содействию исползованию нових 

технологий, разделению рисков, созданию и 

распространению нових знаний, продуктов и технологий, 

взаимно способствуюших повишению 

конкурентоспособности региона. 

Ключевые слова: инновационный кластер в сфере 

туризма, уровень занятости, субсидирование 

предпринимательства и местного производства, 

инновационный продукт, достижение 

конкурентоспособности на туристическом рынке, 
туристическая индустрия. 

ANALYSIS OF THE STATUS AND TRENDS OF 

TOURISM DEVELOPMENT IN OUR COUNTRY 
Abstract. This article shows the role of the tourism and 

innovation cluster in the development of the regional economy. 

A set of organizations of various forms of ownership that carry 

out their activities to promote the use of new technologies, 

share risks, create and disseminate new knowledge, products 

and technologies that mutually contribute to increasing the 
competitiveness of the region are covered scientifically. 

Keywords: tourism innovation cluster, employment rate, 

subsidizing entrepreneurship and local production, innovative 

product, achieving competitiveness in the tourism market, 

tourism industry. 

Kirish. Innovatsiyalar har bir soha 

rivojining muhim omili hisoblanib, ishlab 

chiqarish (xizmat koʻrsatish) 

samaradorligi va mehnat unumdorligini 

oshirish hamda iqtisodiy oʻsishga 

erishishning har qanday namoyon boʻlishi 

innovatsiyalarni joriy etish (yangi 

texnika, yangi texnologiyalar, yangi 

bilimlar hamda koʻnikmalar) bilan 

qurollangan xodimlarni boshqarish, ishlab 

chiqarish tizimi (xizmat koʻrsatish)ni 

tashkil etishning yangi usullari va 

boshqalar) orqali amalga oshiriladi. 

Turizm sohasi barqaror 

rivojlanayotgan, yuqori oʻsish surʼatlarini 

namoyish etuvchi tarmoqlardan biri 

boʻlib, turli darajadagi uzluksiz 

innovatsiyalarni zarurat etadi. Turizm 

sohasida innovatsiyalar texnologiyalar 

bilan bogʻliq oʻziga xos xususiyatlarga 

ega, chunki bu sohada turistik mahsulotlar 

ishlab chiqariladigan texnologiyalar va 

ushbu mahsulotlarga asoslangan 

xizmatlar oʻrtasidagi holat bilan 

belgilanadi. 

Mamlakatimizga tashrif 

buyuruvchilar uchun ularning mobilligini 

oshirishning muhim omili boʻlib, viza 

tizimini soddalashtirish va turistlarni 

boʻlish tartiblarini joriy etish hisoblanadi. 

2019-yildan boshlab 86 ta mamlakat 

uchun respublikamizga kirishda vizasiz 

tartib joriy qilindi. Shu bilan birga, 57 

mamlakatning elektron viza (E-Visa)ni 

rasmiylashtirish imkoniyatining 

mavjudligi 2020-yilda oltmish ming 

elektron vizalarni rasmiylashtirish uchun 

sharoit yaratdi.  Turist sifatida 

mamlakatimizga tashrif 

buyuruvchilarning bunday surʼatda 

oʻsishining asosiy sababi xorijiy 

turistlarning kelishlari uchun huquqiy va 

tashkiliy-iqtisodiy jihatdan imtiyozlar va 

yengilliklarning berilishidir. 

Mamlakatimiz turizm sohasi 

rivojlanishining asosiy koʻrsatkichlariga 

eʼtibor bersak, kiruvchi tashrif 

buyuruvchilar soni 2022-yilda 16,5 mln. 

kishidan iborat boʻlib, ushbu koʻrsatkich 

2018-yilga nisbatan 101,8 %ni tashkil 

etgan. Keyingi yillarda turizm strategik 

ahamiyatga ega soha boʻlganligi sababli 

2022-yilda oilaviy mehmon uylari soni 

ham 3100 tani tashkil etib, oʻtgan yilga 

nisbatan 3,5 martaga oshgan. 

Bugungi kunda O‘zbekistonda 

turizm sohasi milliy iqtisodiyotning 

strategik drayverlaridan biriga aylanib, 

rekord darajadagi ko‘rsatkichlar va 

dinamik o‘sish tendensiyalarini namoyish 

etmoqda. Davlat statistika agentligi 

ma’lumotlariga ko‘ra, 2025-yil yakunlari 

bo‘yicha O‘zbekistonga jami 11,7 million 

nafar chet el fuqarosi turistik maqsadlarda 

tashrif buyurdi va bu ko‘rsatkich o‘tgan 

yilga nisbatan 46,8 foizga o‘sdi. 

Mamlakat BMT Turizm tashkiloti (UN 

Tourism) reytingida sayyohlar oqimining 

o‘sish sur’ati bo‘yicha dunyoda eng 

yuqori o‘rinlardan birini egallab 

kelmoqda. 

Bugungi kunda O‘zbekistonda 

turizm sohasi milliy iqtisodiyotning 

strategik drayverlaridan biriga aylanib, 

rekord darajadagi ko‘rsatkichlar va 

dinamik o‘sish tendensiyalarini namoyish 

etmoqda. Davlat statistika agentligi 

ma’lumotlariga ko‘ra, 2025-yil yakunlari 

bo‘yicha O‘zbekistonga jami 11,7 million 

nafar chet el fuqarosi turistik maqsadlarda 

tashrif buyurdi va bu ko‘rsatkich o‘tgan 

yilga nisbatan 46,8 foizga o‘sdi. 

Mamlakat BMT Turizm tashkiloti (UN 

Tourism) reytingida sayyohlar oqimining 

o‘sish sur’ati bo‘yicha dunyoda eng 

yuqori o‘rinlardan birini egallab 

kelmoqda. 

Respublikamiz YaIMda turizmning 

ulushi 2018-2022-yillarda 0,1 bandga 

oshgan, buning asosiy sababi 2020-yilda 

butun dunyoda boʻlib oʻtgan pandemiya 

tufayli turizm sohasidagi inqirozli holat 

hisoblanadi. Respublikamiz turizm 

sohasida band boʻlganlar soni tahlil 

qilinayotgan davrlar oraligʻida 37,0 %ga 

oshgan holda, ichki turizm 5,0 martaga 

oʻsgan (2.1-jadval). 

2.1-jadval 

Oʻzbekiston Respublikasida turizm sohasi rivojlanishining ijtimoiy-iqtisodiy 

koʻrsatkichlari dinamikasi 

№ Koʻrsatkichlar 

Yillar 2018-2022 

y.y.da 

oʻzgarish 

% 

2018 2019 2020 

 

2021 

 

2022 

1. 
Tashrif buyuruvchilar 

soni jami, mln. kishi 
16,2 17,7 4,6 6,2 16,5 101,8 

2. 
Kiruvchi turizm, ming 

kishi 
5346,2 6748,5 1504,1 1881,3 5232,8 97,9 

3. 
Joylashtirish vositalari, 

birlik 
916 1051 1156 1085 5010 5,5 marta 

4. 
Oilaviy mehmon uylari, 

birlik 
- 106 886 897 3100 - 

5. 
YaIMda turizmning 

ulushi, % 
2,5 2,6 2,3 2,4 2,6 - 

6. 
Turizm sohasida band 

boʻlganlar, ming kishi 
201,0 260,1 201,3 215,6 275,3 137,0 

7. Ichki turizm, ming kishi 2255,5 2480,8 1069,2 4162,7 11300,7 5,0 marta 

Turizm mamlakatlar iqtisodiyotida 

multiplikativ samarani yuzaga 

keltiruvchi, jadal surʼatlarda oʻsib 

boruvchi, yuqori daromadli va barqaror 

soha hisoblanadi. Ushbu soha iqtisodiy, 

ijtimoiy-siyosiy va madaniy-maʼrifiy 

aloqalarni kengaytirishda muhim rol 

oʻynaydi. 

Respublikamizda turizm sohasini 

barqaror rivojlanishi, jumladan, tarixiy-

madaniy merosga ehtiyotkorlik bilan 

munosabatda boʻlish, xalqaro 

standartlarga toʻliq javob beradigan 

infratuzilma yaratilishi, xalqaro aloqalarni 

mustahkamlanishi mamlakatimizni 

dunyodagi eng koʻp tashrif boʻladigan 

davlatlardan biriga aylantirdi. 

Turistik oqimning geografik tarkibi 

o‘rganilganda, shu bilan birga, Xitoy, 

Turkiya, Hindiston va Janubiy Koreya 

kabi uzoq xorij davlatlaridan kelayotgan 

turistlar ulushining barqaror o‘sib 

borayotgani turizm marketingi va xalqaro 

targ‘ibot ishlarining to‘g‘ri 

yo‘naltirilganligini ko‘rsatadi. Bu holat 

kelgusida ham geografik 

diversifikatsiyani chuqurlashtirishni 

taqozo etadi. 

Mamlakatimizda turistik 

maqsadlarda kelgan chet el fuqarolari soni 

2018-yilda 5346,2 ming kishi, 2022-yilda 

esa 5232,8 ming kishini tashkil qilgan.  

2022-yilda Oʻzbekiston Respublikasiga 

kelgan xorijiy fuqarolar soni 2021-yilga 

nisbatan 2,8 barobarga oshgan. 2022-yil 

davomida chet eldan kelganlarning eng 

katta qismi uchinchi chorakka toʻgʻri 

kelgan – 1710,9 ming kishi, bu ularning 

umumiy sonidan 32,7 % ini tashkil qilgan 

(2.1-rasm). 

2.1-rasm. Oʻzbekiston Respublikasida turistik maqsadlarda kelgan chet el 

fuqarolari, ming kishi 

2022-yilda MDH davlatlaridan 

respublikamizga tashrif buyurgan 

fuqarolar soni 2021-yilga nisbatan 2,9 

barobarga, boshqa mamlakatlardan 

kelganlar soni esa 58,1 %ga oshdi (2.2-

rasm). 

“Oʻzbekiston Respublikasi Vazirlar 

Mahkamasining 2018 yil 24 noyabrdagi 

“Oʻzbekiston Respublikasida 

mehmonxona biznesini jadal 

rivojlantirishga doir qoʻshimcha chora-

tadbirlar toʻgʻrisida”gi №954-son 

Qaroriga muvofiq respublika 

hududlarining turizm salohiyatidan 

foydalanish samaradorligini yanada 

oshirish, hududlarda zamonaviy turizm 

infratuzilmasining jadal rivojlanishini 

taʼminlash, mehmonxona xizmatlarini 

kengaytirish va sifatini yaxshilash, 

mehmonxona sohasiga investisiyalarni 

keng jalb qilish, shuningdek, joylashtirish 

obyektlarining mavjud kamchiliklarini 

bartaraf etish maqsadida 2019 yil 

avgustida oilaviy mehmon uylarni tashkil 

etishning soddalashtirilgan tartibi qabul 

qilindi”. Shunga koʼra, sertifikatlash 

bekor qilinib, mehmon uylarni 

yaratishning minimal talablari belgilandi. 

Shuningdek, turizmni rivojlantirish 

jamgʻarmasi mablagʻlari asosida kredit 

foizlari ulushini 50,0%i qoplanganda, 

kredit berishning imtiyozli mexanizmi 

amal qiladi. 

O‘zbekiston turizm bozorining 

tarkibiy jihatdan transformatsiyalashuvi 

kuzatilmoqda. An’anaviy madaniy-tarixiy 

turizmdan tashqari, ziyorat turizmi, ichki 

turizm, ekoturizm, agro-turizm hamda 

MICE (ishbilarmonlik) turizmi kabi yangi 

yo‘nalishlar jadal rivojlanmoqda. 

“O‘zbekiston bo‘ylab sayohat qil!” 

dasturi ichki turizmni ommaviy harakatga 

aylantirib, tarmoqning mavsumiylikka 

bog‘liqlik darajasini kamaytirishga 

hamda hududiy iqtisodiyotlarni (ayniqsa, 

qishloq joylarda mehmondo‘stlik uylarini 

tashkil etish orqali) jonlantirishga xizmat 

qilmoqda. 

O‘zbekiston turizm sanoati o‘zining 

jadal o‘sish pallasida turibdi. Tizimli 

muammolarni bartaraf etish va 

innovatsion boshqaruv modellarini joriy 

qilish orqali mamlakatimiz yaqin 

kelajakda nafaqat mintaqaviy, balki 

global miqyosdagi eng yetakchi turistik 

markazlardan biriga aylanishi uchun 

barcha iqtisodiy, ijtimoiy va madaniy 

asoslarga ega. 

2.2-rasm. Oʻzbekiston Respublikasida MDH davlatlaridan tashrif buyurgan 

fuqarolar soni, ming kishi 

2022-yilda Oʻzbekiston 

Respublikasiga MDH davlatlaridan 4 

968,1 ming kishi tashrif buyurib, bu jami 

kelganlarning 94,9 %ini tashkil etdi, 

boshqa davlatlardan – 264,7 ming kishi 

(5,1 %) tashrif buyurgan. 

2022-yilning yanvar-dekabr 

oylarida Oʻzbekistonga kelgan chet el 

fuqarolari safar maqsadini oʻqish uchun 

deb belgilaganlar soni 8,8 ming kishiga 

(jami kelganlarning 0,2 % i) teng, tijorat 

maqsadida kelganlar – 20,4 ming kishi 

(0,4 %), davolanish uchun – 70,0 ming 

kishi (1,3 %), xizmat safari uchun – 83,8 

ming kishi (1,6 %), boʻsh vaqt va dam 

olish uchun – 392,2 ming kishi (7,5 % ga 

toʻgʻri kelgan). 

 
3-rasm. Oʻzbekiston Respublikasiga xorijdan kelgan turistlarning ulushi, % 

 

Eng koʻp sayohatlarning 

maqsadlariga esa qarindoshlarni yoʻqlash 

deb belgilanganlari – 4 657,6 ming kishi 

(89,0 % ga teng boʻlgan). Tegishli 

davrning oʻtgan 2021-yilga nisbatan 

oʻqish maqsadidagi safarlar 37,5 % ga, 

xizmat safarlari 38,1 % ga, tijorat 

maqsadidagi safarlar 48,9 % ga oshgan. 

Davolanish uchun amalga oshirilgan 

safarlar 2,2 baravarga, boʻsh vaqtini 

oʻtkazish va dam olish uchun 2,5 

baravarga va qarindoshlarni yoʻqlash 

uchun 2,9 barobarga oshgan. 

Quyida keltirilgan grafiklardan 

xulosa qilish mumkinki, 2022-yilda 

xorijiy davlatlardan (MDH davlatlaridan 

tashqari) chet el fuqarolari Oʻzbekiston 

Respublikasiga asosan boʻsh vaqtini 

oʻtkazish va dam olish uchun – 140,5 

ming kishi (xorijiy davlatlardan (MDH 

davlatlaridan tashqari) tashrif 

buyurganlarning umumiy sonidan 53,08 

% i), qarindoshlarini yoʻqlash uchun – 

73,4 ming kishi (27,73 %) hamda xizmat 

safari maqsadida – 37,6 ming kishi (14,2 

%) tashrif buyurgan. Oʻqish uchun – 7,1 

ming kishi (2,68 %), tijorat maqsadida – 

6,0 ming kishi (2,27 %) va davolanish 

uchun – 0,1 ming kishi (0,04 %) kelgan 

(2.4-rasm). 

2.4-rasm. Oʻzbekiston Respublikasiga 2022-yilda turistik maqsadlarda kelgan 

chet el fuqarolarining safar maqsadlari boʻyicha taqsimlanishi, ming kishi 

Turizm mamlakatlar iqtisodiyotida 

multiplikativ samarani yuzaga 

keltiruvchi, jadal surʼatlarda oʼsib 

boruvchi, yuqori daromadli va barqaror 

soha hisoblanadi. Ushbu soha iqtisodiy, 

ijtimoiy-siyosiy va madaniy-maʼrifiy 

aloqalarni kengaytirishda muhim rol 

oʻynaydi. 

Oʻzbekiston Respublikasida 2019-

2025 yillarda turizm sohasini 

rivojlantirish Konsepsiyasi qulay 

iqtisodiy sharoitlar va omillarni yaratish 

boʻyicha olib borilayotgan islohotlarning 

samaradorligini oshirish, turizm sohasini 

jadal rivojlantirish boʻyicha ustuvor 

maqsad va vazifalarni belgilash, uning 

iqtisodiyotdagi oʻrni va ulushini oshirish, 

xizmatlarni diversifikasiyalash va 

ularning sifatini oshirish hamda turizm 

infratuzilmasini takomillashtirishga 

qaratilgan. 

